
СеЛьСкАя ГАСПАДАркА

ГрАмАДСТвАрынАк ПрАцы

Урад працягвае разграбаць 
праблемы сельскагаспадарчага 
сектара. Пастановай № 889 ад 31 
кастрычнiка зацверджаны пералікі 
сельгасарганізацый, якія падлягаюць 
дасудоваму аздараўленню, і тых, 
у дачыненні да якіх прыйдзецца 
прымяніць працэдуру банкрутства. 
У спісах – болей як за 400 суб'ектаў 
гаспадарання.

У тым ліку дасудоваму 
аздараўленню таксама падлягаюць 
323 сельгасарганізацыі, у дачыненні 
да ста двух неабходна правядзенне 
працэдуры банкруцтва. У гэтым спісе 
знаходзяцца і восем арганізацый 

нашага раёна – а гэта практычна ўсе 
калгасы раёна.

ПЕРАЛІК сельскагаспадарчых 
арганізацый Шумілінскага раёна, якія 
падлягаюць дасудовым аздараўленні.

1. Сельскагаспадарчае прадпры-
емства «Мішневічы».

2. Сельскагаспадарчае прадпры-
емства «Сіроцінскі».

3. Сельскагаспадарчае прадпры-
емства «Ульскі».

4. Адкрытае акцыянернае таварыства 
«АграБаравінка».

5. Адкрытае акцыянернае таварыства 
«Ляжні».

6. Адкрытае акцыянернае таварыства 

«Лаўжанскае».
7. Адкрытае акцыянернае таварыства 

«Прыдзвінскі».
8. Адкрытае акцыянернае таварыства 

«Прыазёрны мір".
ПЕРАЛІК сельскагаспадарчых 

арганізацый Шумілінскага раёна, 
у дачыненні да якіх неабходна 
правядзенне працэдур эканамічнай 
неплацежаздольнасці (банкруцтва).

1. Вытворчае прадпрыемства 
«Шумілінскі райаграсэрвіс».

Як раней паведамлялася, з'яўленне 
такіх спісаў было прадугледжана 
ўказам прэзідэнта № 253 ад 4 ліпеня 
2016 года. Шанцы трапіць у катэгорыю 
тых, хто пойдзе на дасудовае 
аздараўленне, былі ў гаспадарак, якія 
да 1 верасня прадставілі бізнес-план 
«які змяшчае меры па дасудовым 
аздараўленні з указаннем асоб, на 
якіх ускладаецца адказнасць за яго 

Саўмін апублікаваў спісы будучых сельгасбанкрутаў. У ліку 
гаспадарак, якія падлягаюць дасудоваму аздараўленню, восем 
сельскагаспадарчых прадпрыемстваў Шуміліншчыны. Адна 
сельгасарганізацыя прызнана эканамічна нядзеяздольнай 
(банкрутам).

рэалізацыю», у тым ліку размова ішла 
аб персанальнай адказнасці старшыні 
адпаведнага райвыканкама. Калі 
бізнес-план ўзгадненне не праходзіў, 
сельгаспрадпрыемства чакае 
працэдура банкруцтва.

Паводле звестак Белстата за 
студзень-жнівень, 348 прадпрыемстваў 
сельскай гаспадаркі было стратнымі, 
што складае 24,4% ад іх агульнай 
колькасці. Сума чыстых стратаў склала 
175,5 мільёнаў рублёў, павялічыўшыся 
на 30,5% да аналагічнага перыяду 
мінулага года.

Пры гэтым і многія прыбытковыя 
прадпрыемствы працавалі на мяжы 
эфектыўнасці: за студзень-жнівень, 60% 
рэнтабельных сельгаспрадпрыемстваў 
працавала з рэнтабельнасцю ад 0% 
да 5%. Усяго 2% могуць пахваліцца 
рэнтабельнасцю вышэй за 20%.

Алесь Шумскі

Сярод будучых банкрутаў 
8 нашых прадпрыемСтваў

На сённяшні дзень сітуацыя на рынку 
працы Шуміліншчыны складаная. 

На пачатку лістапада тут значна 
змянілася карціна сярод наяўных 
вакансій, колькасць якіх у апошні час 
значна зменшылася. 

Паводле інфармацыі партала 
Дзяржаўнай службы занятасці 
па стану на 14 лістапада ў раёне 
маецца ўсяго каля паўтары дзясятка 
вакансій ад розных арганізацый з 
невялікай зарплатай. Да прыкладу, у 
сельгаспрадпрыемства "Прыазёрны 
Мір" патрабуецца бухгалтар з 
сярэднеспецыяльнай адукацыяй, 
аклад ад 330 рублёў. Шумілінскі 
райбыткамбінат шукае трактарыста, 
якому абяцаюць 280 рублёў у месяц. 

Цікава, што дагэтуль існуе заяўка 
на кіраўніка ідэалагічнай працы з 
вышэйшай адукацыяй і акладам у 
330 рублёў у сельгасарганізацыю 
"Райаграсервіс", які афіцыйна аб'яўлены 
банкрутам. Штатныя ідэолагі ўсё ж 
такі яшчэ патрэбны збанкрутаваным 
прадпрыемствам раёна? Апроч таго, 
там ёсць пасада заатэхніка с вышэйшай 
адукацыяй і акладам 240 рублёў. 

Філіялу ААТ "Аграпрамбанк" 
патрабуецца адзін спецыяліст па 
аказанні рознічных банкаўскіх паслуг 
з вышэйшай адукацыяй (заробак 330 
рублёў у месяц) і яшчэ адзін спецыяліст 
па фарміраванні дакументаў 2-й 
катэгорыі аддзела рознічных паслуг - 
280 руб. 

Аддзел культуры райвыканкама 
запрашае па працу мастацкага 

кіраўніка, (адукацыя 
сярэднеспецыяльная, 240 руб.), 
вадзіцеля аўтамабіля і акампаніятара, 
якім таксама абяцаюць плаціць па 240 
руб. 

Гаспадарка ААТ "Ляжні" чакае тэхніка-
энергетыка з сярэднеспецыяльнай 
адукацыяй, зарплата 360 руб. 
Сялянска-фермерская гаспадарка 
"Крыніца" Юрыя Сямёнава запрашае 
на пасаду галоўнага ветэрынарнага 
ўрача з вышэйшай адукацыяй, аклад 
400 рублёў.

Шумілінскаму райспажыўсаюзу 
патрабуецца прадавец - 240 руб. 
Цэнтральаня раёная бальніца запрашае 
акушэрку з сярэднеспецыяльнай 
адукацыяй - 400 руб. 

Паводле інфармацыі аддзела 
Шумілінскага райвыканкама па працы, 
занятасці і сацыяльнай абароне, за 
перыяд студзень-верасень было 
працаўладкавана ўсяго 252 чалавекі. 
Да часовай занятасці ў выглядзе 
аплачваемых работ за азначаны 
перыяд прыцягнуты 142 чалавекі, 
на прафесійную падрыхтоўку і 
перападрыхтоўку накіравана 8 
беспрацоўных, пераселена ў іншую 
мясцовасць адна сям’я беспрацоўных.

За 9 месяцаў 2016 года дапамога па 
беспрацоўю выплачана 132 чалавекам 
на агульную суму 13,2 тыс. руб., 
матэрыяльная дапамога выплачана 12 
беспрацоўным на 441 руб.

Дарэчы, па стану на 1 кастрычніка 
афіцыйны ўзровень беспрацоўя ў 
раёне складае 0,9%

Паводле інфармацыі партала Дзяржаўнай службы занятасці 
па стану на 14 лістапада ў Шумінскім раёне прапануецца ўсяго 
толькі 13 вольных вакансій. Прычым афіцыйны узровень 
беспрацоўя складае 0,9%. 

ваканСіі 
на рынку працы

На сённяшні дзень у раёне на 38 
вакансій афіцыйна зарэгістравана больш 
за 100 беспрацоўных. За 9 месяцаў гэтага 
года на новыя працоўныя месцы было 
працаўладкавана ўсяго 25 чалавек, з іх 
на новыя прадпрыемствы ці вытворчасці 
— толькі 13. 

Пры гэтым асабліва дэфіцытнымі 
з’яўляюцца рабочыя спецыяльнасці 
— тыя, на якія якраз у першую чаргу 
і прэтэндуюць сацыяльна няспелыя 
асобы. Урач ці заатэхнік работу ў раёне 
знойдзе лёгка, а вось тэхнічка, будаўнік 
ці рабочы — наўрад ці. 

На днях у ходзе чарговага 
пасяджэння савета грамадскага пункта 
аховы правапарадку ў Шумілінскім 
райвыканкаме была агучана трывожная 
лічба — 103 абавязаныя асобы. Калі 
параўнаць гэты паказчык з іншымі 
раёнамі Віцебшчыны, то атрымліваецца 
сумны рэкорд — гэта самая шматлікая 
кагорта нядобранадзейных у вобласці. 
Прычыны вядомыя — п’янства і 
алкагалізм. 

І гэта нягледзячы на тое, што на 
прадпрыемствах Шуміліншчыны па-
ранейшаму «выхоўваюць» работнікаў, 
якія вядуць асацыяльны лад жыцця. 
Падыходы тут «традыцыйна» простыя 
— работнік запіў, і яго звальняюць. 
Згубіўшыя працу трапляюць у поле 
зроку наглядальнай камісіі. Аднак 
наймальнікі і пасля таго, як парушальнікі 
становяцца на шлях выпраўлення — 
на працу з «падмочанай рэпутацыяй» 
браць не хочуць. Цвярозых зараз хапае. 

Таму даводзіцца аматарам спіртнога 
«пасядзець дома» з паўгода, а можа 
і болей, каб тыя адчулі жыццёвую 
неабходнасць працы, каб за яе трымацца 
ўсімі сіламі.

На жаль, практыка паказвае, што 
некаторым ужо дапамагчы нерэальна. 
Так, нядаўна была разгледжана справа 
аднаго грамадзяніна, які са сваіх 60-ці 
гадоў жыцця 35 (!) правёў за кратамі. 
Яшчэ аднаго мужчыну камісавалі з 
ЛПП па стане здароўя. Але, нягледзячы 
на такую небяспечную хваробу, як 
туберкулёз, асацыяльны лад жыцця ён не 
змяніў. Пасля чарговай п’янкі і сямейнага 
дэбоша трапіў ў міліцэйскую камеру. 

Па гэтай адміністрацыйнай справе 
дэбашыру прыйдзецца заплаціць штраф 
у 84 рублі. 

Нядаўна судом Шумілінскага раёна 
была разгледжана справа па накіраванні 
грамадзяніна В. ў лячэбны працоўны 
прафілакторый. Гэты антыгерой менш 
як за год меў ажно сем такіх спраў 
і прызнаўся, што сам хоча (!) ў ЛПП. 
Ён там быў ужо не адзін раз, ён умее 
сумленна працаваць, яму давяраюць 
адказныя заданні, на яго аўтарытэт 
там абапіраюцца. А ў Шуміліне, дзе на 
кожным кроку «сябры», якія прапануюць 
выпіць, дзе няма пастаяннай працы, сям’і, 
яму некамфортна. 

Прынамсі, і на гэты раз яго жаданне 
задаволілі. Грамадзяніну В. было 
прысуджана 12 месяцаў «аздараўлення» 
ў ЛПП.

Алесь Прыбярэжны

З «падмочанай 
рэпутацыяй» 

на працу не бяруць
На сённяшні дзень страціць працу ў Шумілінскім раёне — гэта 
сапраўдная катастрофа. Аднак сярод шумілінцаў нямала і такіх, 
якім гарэлка даражэй за рабочае месца.

 ЗДАрэнне

“нАСТАЛьжы”

• Каб атрымліваць кожны 
нумар газеты «Cвітанак» 
паведаміце рэдакцыі аб 
гэтым – зрабіце бесплатную 
падпіску. Калі не жадаеце 
атрымліваць газету, то 
патэлефануйце. 

• Калі прачыталі  “Cві-
танак”, то калі ласка, 
перадайце знаёмым.

• Наша газета стала 
размяшчаецца на партале 
http://kamunikat.org, дзе 
зацікаўленыя грамадзяне 
могуць яе спампаваць са 
старонкі: http://kamu-
nikat.org/svitanak.html для 
далейшага выкарыстання 
яшчэ да з’яўлення газеты 
на паперы.

  ПАДЗея

  крымІнАЛ

ФуТбОЛ

ІнвеСТыцыІ

Перадусім шумілінцы 
ўпэўнена перамаглі на сваім 
полі віцебскага "Газавіка"  з 
лікам 4:2. Вялікі рэзананс 
атрымаў і матч ФК “Шуміліна” – 
«Прамень-Крыві» СК (Гарадок). 

Гульня скончыла перамогай 
нашых футбалістаў – 3:0. 

Аднак у Гарадку прайшоў 
матч "Прамень-Крыві-СК" - ФК 
"Міёры". Футбалісты з Міёраў  
перамаглі гарадоцкіх гульцоў з 

лікам 1: 3. Менавіта па выніках 
гэтай гульні на фінальным 
этапе ФК "Шуміліна" і апусціўся 
з трэцяга на чацвёртае месца. 
А чэмпіёнам першынства 
Віцебскай вобласці стаў ФК 
“Лепель”, які атрымаў перамогу 
ў матчы з сенненскімі 
футбалістамі з лікам 2:1.

Алесь Прыбярэжны

У рамках чэмпіяната Віцебскай вобласці па футболе 
футбольны клуб «Шуміліна» стаў чацвёртым у 
турнірнай табліцы групы “А”. 

Фк шуміліна 
Заняў чацвёртае меСца

Пра тыя сацыяльныя 
дасягненні, што атрымалі 
працоўныя пасля рэвалюцыі 
нагадаў сакратар пярвічнай 
арганізацыі Камуністычнай 
партыі В. П. Бабічаў на мітынгу 
ля помніка Уладзіміру Леніну 
ў гарадскім пасёлку Шуміліна, 
які прайшоў з нагоды «Дня 
Кастрычніцкай рэвалюцыі». 
І як бы зараз па-рознаму не 
адносіліся людзі да гэтай 
падзеі, тая рэвалюцыя ўсё ж 
застаецца “нашай гісторыяй”, 
распавёў Віктар Паўлавіч.

Прадстаўнікі прад-
прыемстваў раёна і грамадскіх 
арганізацый Шуміліншчыны 

ўскладалі да помніка правадыру 
рэвалюцыі вянкі і кветкі. Затым 
на брацкіх могілках брала 
слова старшыня раённага 
савета ветэранаў Кацярына 
Палоўнікава, удзельнікі шэсця 
ўшанавалі памяць воінаў, 
загінуўшых на вайне.

Надалей афіцыйныя 
мерапрыемствы працягваліся 
ў раённым цэнтры культуры. 
Намеснік старшыні 
райвыканкама Ірына Шалахава 
адзначыла ў святочным 
выступленні, што цяперашні 
дабрабыт стаў магчымым 
менавіта тым здабыткам, якія 
прынёс мільёнам людзей 

“Вялікі Кастрычнік”. Паводле 
яе меркаванняў, дзякуючы 
рэвалюцыі «беларускі народ 
набыў дзяржаўнасць, простыя 
людзі атрымалі права на 
вучобу, працу, адпачынак». 

Выступаючыя чыноўнікі 
ўпэўнены, што менавіта на 
хвалі расейскай рэвалюцыі 
бальшавікоў нашы беларускія 
дзяды і прадзеды зрабілі 
першыя крокі на шляху 
да пабудовы сацыяльна 
справядлівага грамадства, 
заклалі трывалы фундамент 
будаўніцтва беларускай 
сацыялістычнай дзяржавы. 

У фае раённага цэнтра 
культуры былі арганізаваны 
выставы гісторыка-
краязнаўчага музея і раённай 
бібліятэкі.

А. Прылуцкі

Каля помніка правадыру бальшавікоў Уладзіміру 
Леніну ў райцэнтры прайшоў невялічкі мітынг, 
на якім выступіў сакратар пярвічнай арганізацыі 
Камуністычнай партыі Віктар Бабічаў.

як у шуміліне леніна 
“паважаюць”

Будаўніцтва малочна-
таварных комплексаў для 
раёнаў Віцебшчыны стане 
новым этапам у развіцці 
рэгіёнаў. Магутнае вытворчасць 
- гэта новыя працоўныя месцы, 
больш устойлівая эканоміка, 
прывабнасць раёна ў цэлым.

У Сенненскім, Дубровенскім 
і Талачынскім раёнах з 
выкарыстаннем прамых 
замежных інвестыцый (а гэта 
сотні мільёнаў даляраў) будуць 
узведзены два малочна-
таварных комплексу на 6,4 
тысячы галоў дойнага статка 
кожны, яшчэ адзін – у два разы 

менш.
Планы ідуць нашмат 

далей – у цяперашні момант 
абмяркоўваецца будаўніцтва 
малочных ферм у Шумілінскім  
Ушацкім і Расонскім раёнах. 
Па папярэдніх задумках, 
рабатызаваных комплексаў 
можа быць пабудавана каля 
дзясятка. У снежні магчыма 
падпісанне інвестыцыйнага 
дагавора, а ў наступным 
годзе ўжо распачнецца само 
будаўніцтва. Цалкам верагодна, 
што на працягу аднаго – двух 
гадоў вытворчасць плануюць 
запусціць у эксплуатацыю.

Такія буйныя аб'екты 
для малочнай індустрыі 
Віцебшчыны – гэта унікальная 
з'ява. Таму і не ўсе вераць 
у поспех справы. Навошта, 
маўляў, замежным інвестарам 
укладваць такія сумы ў 
нашу, бадай што, амаль 
занядбаную жывёлагадоўлю? 
Скептыкі лічаць, што да 
практычнай рэалізацыі ідэі 
яшчэ вельмі далёка. Вось 
толькі ў процівагу іх недаверу 
ў рэгіёне ўжо працуюць 
кітайскія спецыялісты, якія 
адпрацоўваюць дэталі 
праектных пытанняў. А 
практыка нядаўніх гадоў 
паказала, што падобнае 
шчыльнае супрацоўніцтва можа 
быць нават вельмі карысным і 
эканамічна выгадным.

ян вайтовіч

Днямі кіраўнік Віцебскай вобласці Мікалай 
Шарстнёў агучыў падрабязнасці новага праекта. 
За будаўніцтва малочна-таварных комплексаў у 
рэгіёне бяруцца кітайскія партнёры, у тым ліку ў 
Шумілінскім, Ушацкім і Расонскім раёнах.

будаўніцтва комплекСаў

Напрыканцы кастрычніка 
дэлегацыя маракоў-ветэранаў 
Віцебшчыны накіравалася ў 
горад Быхаў, у складзе якой 
былі прадстаўнікі Шумілінскай 
арганізацыі ГА «Саюз ваенных 
маракоў».

Шумілінскую дэлегацыю 
ачоліў  капітан 2 рангу ў 
адстаўцы Анатоль Бычковоў, 
якая прыняла ўдзел у 
адкрыцці ў горадзе Быхаве 

Магілёўскай вобласці 
Мемарыяла марской славы 
ў гонар 320 годдзя Ваенна-
Марскога Флоту.

Гэта адметная для горада 
Быхава падзея сабрала гасцей 
з Беларусі і Расіі, а таксама 
прадстаўнікоў мясцовых улад 
і грамадскіх арганізацый, 
ветэранаў Узброеных Сіл.

Гэты мемарыял быў 
прысвечаны ўсім ваенным 

маракам Быхаўшчыны, якія 
добрасумленна выканалі 
свой вайсковы абавязак 
у моры. На камені-валуне 
— «ружа вятроў», а на яго 
вяршыні — арол — сімвал 
мужнасці і гераізму.

Паездка ў Быхаў пакінула 
ў дэлегацыі нашых маракоў-
ветэранаў нямала станоўчых 
эмоцый. Апроч удзелу ў 
адкрыцці мемарыяла, яны 
наведвалі Быхаўскі раённы 
гісторыка-краязнаўчы музей.

Алесь Прыбярэжны

Маракі-ветэраны з Шуміліна адкрывалі мемарыял 
у горадзе Быхаве.

мемарыял марСкой Славы

Кіроўцу «Renault», 
манеўруючы на хуткасці 
звыш 90 кіламетраў у гадзіну 
па вуліцах абласнога цэнтра, 
атрымалася сысці ад пагоні і 
вырвацца за межы горада.

Спыніць парушальніка экіпажу 
ДАІ ўдалося толькі на дарозе 
Р-20 у Шумілінскім раёне, пры 
гэтым пагоня працягвалася 
каля паўгадзіны, аднак ужо 
за горадам хуткасць, паводле  
відэарэгістратара, дасягала 157 
кіламетраў у гадзіну.

За рулём спыненага аўтамабіля 
аказаўся 28-гадовы віцяблянін, 
якога раней пазбавілі правоў 

за кіраванне машынай у 
нецвярозым стане. На гэты раз 
ён таксама быў п'яным, як і яго 
пасажыркі.

У выніку ў дачыненні 
да вадзіцеля распачалі 
крымінальную справу па частцы 
1 артыкула 317-1 КК (кіраванне 
транспартным сродкам асобай, 
якая знаходзіцца ў стане 
ап'янення). За тыя дзянні, што 
малады чалавек паўторна на 
працягу года быў прыцягнуты 
да адміністрацыйнай адказнасці 
за гэтае парушэнне, яго легкавік 
быў канфіскаваны.

А. Прылуцкі

Пагоня ДАІ за парушальнікам хуткаснага рэжыму 
пачалася яшчэ ў горадзе Віцебску, дзе паўгадзіны 
ганяліся за ім па вуліцы Горкага. Аднак п'янаму кіроўцу 
ўдалося сысці ад пераследу за межы горада.

доўгая пагоня 
За бяСпраўнікам

Раней, у кастрычніку быў 
затрыманы жыхар Шумілінскага 
раёна, які ўжо прыцягваўся 
да крымінальнай адказнасці 
за браканьерства. Мужчына 
незаконна збыў за 800 даляраў 
ЗША двуствольный карабін 
«Белка» (калібар ствалоў 5,6мм 
і 7,62 мм), тры прыбора для 
вядзення бясшумнай стральбы 
(глушыцелі), аптычны прыцэл, 
734 патрона калібра 7.62 мм і 
340 патронаў калібра 5.6 мм.

У ходзе далейшага агляду яго 
месца пражывання ў адной 
з вёсак Шумілінскага раёна 

дадаткова быў канфіскаваны 
яшчэ адзін арсенал: 595 
патронаў калібра 7,62 мм; 
захоўваецца незаконна 
одноствольное паляўнічая 
гладкаствольную стрэльбу 
ІЖ, 16 калібра, 16 паляўнічых 
патронаў 16 калібру.

Па факце збыту зброі і 
боепрыпасаў у дачыненні да 
грамадзяніна Р. ўзбуджаная 
крымінальная справа па частцы 
2 артыкула 295 КК Рэспублікі 
Беларусь, якое адносіцца да 
катэгорыі цяжкіх злачынстваў.

Сяржук крупскі

Узбуджана крымінальная справа супраць 
затрыманага ў кастрычніку з доказамі злачынства 
52-гадовага вадзіцеля-дальнабойшчыка, які збыў 
двуствольный карабін за 800 даляраў.

абяЗЗброілі 
дальнабойшчыка

Паводле інспектара 
аддзялення інфармацыі 
і грамадскіх сувязей УУС 
Віцебскага аблвыканкама 
Віталя Сапроненкі, жыхарка 
аграгарадка Кардон выявіла 
прапажу не адразу. «Жанчына 
афіцыйна займаецца 
нарыхтоўкай ягад, якія да 
продажу захоўвае ў гаражы, што 
стаіць асобна ад яе дома. Калі 
па аграгарадку папаўзлі чуткі, 
што мясцовы беспрацоўны 
п’яніца прадае журавіны па 
цэнах ніжэй, чым у яе, жанчына 
занепакоілася і вырашыла 
праверыць захаванасць свайго 
ўраджаю. Тады і заўважыла, што 
хтосьці панадзіўся красці з яе 
гаража», – растлумачыў Віталь 
Сапроненка.

Супрацоўнікі аддзела 
крымінальнага вышуку РАУС 
выявілі падазраванага — ім 
аказаўся непрацуючы 51-гадовы 
мясцовы жыхар. «Як аказалася, 
што адна з дошак у сцяне гаража 
прадзіравілася. Праз ўтвораную 
шчыліну злодзей, нібы кот лапай, 
выграбаў ягады. За дзве ходкі, 
пачынаючы з 7 кастрычніка, ён 

„сабраў ураджай" у 50 кг», — 
адзначыў Віталь Сапроненка.

У дачыненні да падазронага 
распачата крымінальная справа 
па частцы 1 артыкула 205 
(крадзеж) КК.

Вынаходлівы беспрацоўны, нібы кот лапай, выграбаў 
ягады праз шчыліну ў сцяне гаража мясцовай 
жыхаркі. Жанчына, якая займалася нарыхтоўкай 
ягад, заўважыла прапажу 50 кг журавін.

Скраў журавіны 

АнАЛІТыкА

беЛАруСь — ЗША

Апошнімі часамі абодва 
бакі — як Злучаныя Штаты, 
так і Сінявокая — прыклалі 
даволі шмат намаганняў, 
каб выйсці ў двухбаковых 
адносінах з таго стану 
глыбокай замарозкі, 
якая доўжыцца амаль 
дзесяцігоддзе.

Нагадаем, у 2004-м у ЗША 
быў прыняты «Акт пра 
дэмакратыю ў Беларусі», 
які патрабуе спынення ў 
краіне рэпрэсій супраць 
іншадумцаў і ўводзіць 
санкцыі супраць некаторых 
галінаў беларускай 
эканомікі. Цікава, што 
згодна гэтаму дакументу 
прадстаўнікі ЗША ў МВФ 
павінны галасаваць супраць 
надання Беларусі крэдытаў 
з гэтай структуры.

З-за рэпрэсій на выбарах 
2006 года ў 2007-м 
пад санкцыі патрапіў 
канцэрн «Белнафтахім» — 
«цяжкавагавік» у гандлі 
з ЗША. У дадатак пэўныя 
дзяржпрадпрыемствы і 
банкі былі заўважаныя ў 
парушэнні міжнароднага 
эмбарга адносна Ірана, 
і таксама ўвайшлі ў 
«санкцыйны спіс». У адказ 
Мінск значна скараціў 
сваё дыппрадстаўніцтва ў 
Вашынгтоне і запатрабаваў 
парытэтнага скарачэння 

дыпмісіі ЗША ў Беларусі. У 
сакавіку 2008 года колькасць 
супрацоўнікаў пасольства 
Злучаных Штатаў была 
скарочана з 35 чалавек да 
5, Мінск па патрабаванні 
беларускага боку пакінула 
пасол Карэн Сцюарт. З тых 
часоў пасла ЗША ў краіне 
няма.

Аднак усё цячэ, усё 
змяняецца. З 2014 года 
адносіны цяплеюць. 
Вашынгтон ацаніў 
міратворчую дзейнасць 
уладаў Беларусі ў расійска-
ўкраінскай вайне і зняў 
санкцыі з некаторых 
беларускіх прадпрыемстваў. 
Аўтаматычна зняліся 
санкцыі з тых, хто патрапіў 
пад іх праз супрацоўніцтва 
з Іранам — калі эмбарга з 
Ірана было знятае….

Далей за амерыканцаў 
пайшоў, канешне ж, 
Аляксандр Лукашэнка. 
Падчас галасавання на 
парламенцкіх выбарах 
11 верасня ён заявіў, што 
«пасол (ЗША ў Мінску) 
абавязкова будзе». «Мы пра 
гэта, у прынцыпе, дамовіліся. 
Я думаю, што пасля выбараў 
у ЗША мы вырашым гэтую 
праблему».

Аптымізму Аляксандра 
Рыгоравіча можна 
пазайздросціць, але 

эксперты яго не падзяляюць. 
«Не трэба думаць, што ў 
Дональда Трампа, які стаў 
прэзідэнтам ЗША, у кабінеце 
будзе такі ж глобус, як у 
Аляксандра Лукашэнкі, і 
што ён неяк заклапочаны 
Беларуссю, — кажа 
міжнародны аглядальнік 
Раман Якаўлеўскі. — Выбары 
амерыканскага прэзідэнта 
на Беларусі не адаб’юцца 
ніяк».

Наконт аднаўлення ў 
нашай краіне працы пасла 
ЗША, Якаўлеўскі зазначае, 
што гэты працэс ідзе, але 
падкрэслівае, што ён — 
не хуткі: пасла павінны 
абраць, зацвердзіць і гэтак 
далей. «Гэта вельмі доўгая 
працэдура ў ЗША», — кажа 
эксперт. Але «трэнд на 
наладжванне адносінаў 
ёсць, і я лічу пазітыўнай 
і важнай падпісаную 
нядаўна заяву пра ваеннае 
супрацоўніцтва Беларусі і 
ЗША», кажа Якаўлеўскі.

З Актам пра дэмакратыю 
ў Беларусі ўсё яшчэ больш 
складана, чым з паслом. 
«У свой час Аляксандр 
Лукашэнка здзейсніў 
выдатнае палітычнае 
дасягненне — гэта першы 
закон, спецыяльна па 
Беларусі, у гісторыі ЗША, 
прыняты аднагалосна. Я 
не думаю, што так проста 
будзе яго прыбраць, тым 
больш, што прычыны, якія 
яго спарадзілі, у Беларусі не 
ліквідаваныя», — адзначае 
міжнародны аглядальнік.

«Я не бяруся сказаць, што 
новы прэзідэнт адзначыць 
свой тэрмін такім дзеяннем, 
як адмена Акта пра 
дэмакратыю. Тым больш, 
што ён мае свае асаблівасці, 
ён дзейнічае не поўнасцю. 
Некаторыя артыкулы з яго 
ўключаюць, некаторыя 
— выключаюць», — кажа 
Якаўлеўскі. І ад асобы 
кіраўніка ЗША ў гэтым 
дакуменце не вельмі шмат 
што і залежыць, бо прымае 
яго Кангрэс, а прэзідэнт 
толькі падпісвае.

Не чакае хуткіх зменаў 
у ЗША ў адносінах да 
Беларусі і палітолаг Валер 
Карбалевіч. «Хто б ні 
перамог у Злучаных Штатах, 
яго першыя праблемы — 
зусім не Беларусь. У новага 
прэзідэнта будзе шмат іншых 
праблем і пытанняў, і да 
Беларусі, калі тут, зразумела, 

Выбары ў ЗША, якімі быў заклапочаны ўвесь 
свет, нарэшце прайшлі. Амерыка «падбівае 
вынікі», а той самы свет варожыць, якой будзе 
палітыка Злучаных Штатаў у дачыненні да іх. Не 
выключэнне тут і Беларусь. 

ні холадна, ні горача для беларуСі
нічога экстраардынарнага 
не здарыцца, чарга дойдзе 
вельмі не хутка. Таму ў 
дачыненні да Беларусі будзе 
пэўная сіла інерцыі, і пакуль 
не падыдуць тэрміны, ніхто 
не будзе гэтыя пытанні 
ўздымаць», — лічыць 
Карбалевіч.

Змяніць сітуацыю, па 
меркаванні Карбалевіча, 
можа толькі беларускі бок. 
«Калі б у Беларусі, напрыклад, 
раптам настала поўная 
дэмакратыя, то рэакцыя 
амерыканскага ўрада была 
б адпаведная. Але чакаць 
дэмакратыі бліжэйшым 
часам не выпадае, і таму, я 
думаю, у кароткатэрміновай 
перспектыве статус-кво ў 
адносінах Беларусі і ЗША 
захаваецца», — адзначае 
эксперт.

Сяргей Пульша
“новы час”

Найперш тое, на што ўжо 
зьвярнулі ўвагу назіральнікі. 
Амэрыканскія выбары 
прадэманстравалі разрыў 
паміж элітай і народам. Гучаць 
звыклыя тэзы пра паўстаньне 
масаў. Бо амаль усе мэдыі, 
зоркі палітыкі, шоў-бізнэсу, 
культуры і спорту агітавалі за 
Клінтан.

Другая важная, хоць і 
банальная выснова. Для 
перамогі ў такіх буйных 
электаральных кампаніях 
патрэбная харызма. 
Апэляваць да эмоцыяў 
важней, чым зьвяртацца да 
рацыё.

І самую галоўную выснову, 
якая вынікае з амэрыканскіх 
выбараў, можна 
сфармуляваць так: палітык 
павінен адчуваць нацыю, 
адэкватна адлюстроўваць 

яе мэнтальныя імпульсы, яе 
калектыўнае падсьвядомае, 
яе ўнутраны голас, 
глыбінныя нацыянальныя 
архетыпы. Доналд 
Трамп прадэманстраваў 
псыхалягічную сумяшчаль-
насьць, каштоўнасную 
роднасьць з сваім 
электаратам, з усімі ягонымі 
фобіямі, забабонамі і 
мітамі. Ён часта апэляваў да 
падсьвядомасьці і інстынктаў 
свайго выбаршчыка, да 
ягоных супярэчлівых 
уяўленьняў пра палітыку. Вось 
шмат пісалі, што Трамп часта 
супярэчыў сам сабе, мяняў 
свае погляды. Дык і звычайны 
абывацель гэтак думае, 
шукаць у ягоных развагах 
пра палітыку бездакорнай 
лёгікі не выпадае.

Менавіта таму цяпер цяжка 

рабіць прагнозы пра будучую 
палітыку прэзыдэнта ЗША 
Доналда Трампа. Бо тэзы, 
якія ён вылучаў падчас 
выбарчай кампаніі, даволі 
супярэчлівыя, прычым па 
ходу кампаніі яны мяняліся. 
Варта адзначыць, што Трамп 
тройчы мяняў партыйную 
прыналежнасьць.

Таксама трэба мець на 
ўвазе, што будучы прэзыдэнт 
ніколі не займаў значных 
дзяржаўных пасадаў, яму 
не даводзілася прымаць 
палітычныя рашэньні. Можна 
казаць, што ён навічок у 
замежнай палітыцы. Да 
таго ж усім вядома, што 
перадвыбарчая рыторыка і 
рэальная палітычная лінія — 
розныя рэчы.

Акрамя таго, можна 
мець пэўныя намеры, але 
часта яны разьбіваюцца 
аб суровую рэальнасьць. У 
гэтым пляне добры прыклад 
— палітыка дзейнага 
прэзыдэнта Барака Абамы. 
Ён перамог на прэзыдэнцкіх 
выбарах пад міралюбнымі 
лёзунгамі, абяцаньнямі 
вывесьці амэрыканскія 

войскі з Аўганістану і Іраку, 
адмовы ад усясьветнага 
паходу за дэмакратыю. (І 
Трамп лічыць, што Амэрыцы 
трэба менш умешвацца ў 
справы за мяжой, асабліва 
на падставе праблемаў з 
правамі чалавека.)

Сёньня, мусіць, усе забыліся, 
што на пачатку сваёй 
дзейнасьці адміністрацыя 
Абамы абвясьціла пра 
«перазагрузку» ў адносінах 
з Расеяй. З такой ідэяй 
прыехала ў Маскву тагачасная 
дзяржсакратар ЗША Гілары 
Клінтан. Ідэя перазагрузкі 
фактычна азначала 
адмову Злучаных Штатаў 
канкураваць з РФ за кантроль 
над постсавецкай прасторай, 
Вашынгтон прызнаваў гэты 
рэгіён расейскай дзялянкай. 
А ў выніку канфлікт ЗША з 
Расеяй з прычыны дзеяньняў 
Масквы на постсавецкай 
прасторы (ва Ўкраіне) 
прывёў да нябачанай з 
моманту распаду СССР 
р а с е й с к а - а м э р ы к а н с к а й 
канфрантацыі.

З гэтай гісторыі можна 
зрабіць выснову, што існуе 

Тое, ува што не хацелі верыць палітыкі, 
экспэрты, аглядальнікі, адбылося. Насуперак 
абсалютнай большасьці прагнозаў. Амэрыканская 
электаральная сэнсацыя чарговым разам 
пасароміла ўсіх тых, хто ўпэўнена лічыў, што 
ведае, паводле якіх правілаў і заканамернасьцяў 
разьвіваюцца палітычныя працэсы. Цяпер 
прыйшоў час вывучаць урокі.

электаральная рэвалюцыя 
імя доналда трампа 

лёгіка палітычнага працэсу, 
якая мацнейшая за намеры і 
жаданьні. Таму ці не заўчасная 
эўфарыя, якая цяпер дамінуе 
ў расейскіх мэдыях і сярод 
палітычнай эліты РФ?

Што тычыцца беларуска-
амэрыканскіх адносін. 
Цяжка сказаць, калі ў новай 
адміністрацыі Трампа 
дойдуць рукі да Беларусі. 
А пакуль будзе дзейнічаць 
лёгіка каляіны, інэрцыя існай 
палітыкі.

Дарэчы, хачу нагадаць, што 
ў ЗША існуе заканадаўчы 
акт пад назвай «Акт аб 
дэмакратыі ў Беларусі». 
Паводле яго амэрыканскія 
прадстаўнікі ў міжнародных 
фінансавых арганізацыях 
не павінны галасаваць «за» 
ў пытаньні выдзяленьня 
Беларусі крэдытаў. Падчас 
рашэньня аб крэдытаваньні 
фондам Беларусі мінулым 
разам прадстаўнікі ЗША 
ўстрымаліся.

Але ёсьць адчуваньне, 
што ўсіх нас чакаюць вялікія 
перамены.

валер карбалевіч
радыё Свабода

ДэкАмунІЗАцыя

карбалевіч: Беларусь — 
адзіная краіна ў сьвеце, дзе 
Дзень Кастрычніцкай рэвалюцыі 
сьвяткуецца як дзяржаўнае сьвята, 
выходны дзень. Варта зазначыць, 
што гэта ў пэўным сэнсе супярэчыць 
афіцыйнаму ідэалягічнаму канцэпту. 
Антырэвалюцыйнасьць даўно 
стала яго галоўным элемэнтам. Да 
сучасных рэвалюцыяў беларуская 
ўлада ставіцца скрайне нэгатыўна. 
«Каляровыя рэвалюцыі», Майдан, 
у дзяржаўных мэдыяў выклікаюць 
толькі лаянку.

Дзяржаўныя СМІ асуджаюць 
рэвалюцыі паўсюдна: у Сэрбіі, Украіне, 
Грузіі, Кыргызстане, арабскіх краінах. 
Яны даводзяць, што дзяржаўная ўлада, 
якая б яна ні была — рэч сакральная. 
А рэвалюцыі — гэта гвалт, хаос. Па 
БТ увесь час ідуць фільмы, перадачы, 
якія паказваюць, да якіх нэгатыўных 
наступстваў прывялі рэвалюцыі ў тых 
краінах, дзе яны адбыліся. Лукашэнка 
нават папікаў АДКБ за тое, што яна 
не бароніць кіроўных уладароў ад 
народнага пратэсту…

Адразу пасьля краху СССР і 
камуністычнага рэжыму гэтае сьвята 
было адмененае. Лукашэнка ізноў 
абвясьціў гэты дзень сьвятам у 
1995 годзе, разам з правядзеньнем 
рэфэрэндуму пра сымболіку і мову. 
Гэта быў пік настальгіі па СССР. 
Адначасова быў абвешчаны курс 
на інтэграцыю з Расеяй, якую шмат 
хто лічыў крокам па рэанімацыі 
Савецкага Саюзу. Гэта быў курс на 
сацыяльны, палітычны і гістарычны 
рэванш. На гэтай хвалі апэляцыя да 
Кастрычніцкай рэвалюцыі давала 
кіраўніку Беларусі дадатковыя 
палітычныя дывідэнды.

Але гэта хутка прайшло. Чым 
далей, тым больш настальгія па СССР 
зьмяншалася. Да Кастрычніцкай 

рэвалюцыі грамадзтва пачало 
ставіцца індыфэрэнтна. Палітычных 
дывідэндаў гэта не дадавала. У выніку 
шмат гадоў улады фактычна ніяк 
не сьвяткавалі дзень 7 лістапада на 
дзяржаўным узроўні. Толькі чальцы 
камуністычнай партыі ўскладалі 
вянкі і кветкі да помніка Леніну. Часам 
мясцовае кіраўніцтва да помніку 
Леніну зганяла моладзь і дзяцей па 
разнарадцы. Але адмовіцца ад таго 
сьвята, якое сам устанавіў, Лукашэнку 
цяжка.

Але ёсьць і яшчэ адзін чыньнік. 
Справа ў тым, што беларуская 
сацыяльная мадэль у пэўным сэнсе 
зьяўляецца спадкаемцай савецкай 
сыстэмы. Таму існуе ідэйная і 
палітычная повязь з Кастрычнікам. 
Таму Лукашэнка час ад часу выказвае 
сымпатыі да тых ідэяў, заяўляе, што 
«Ленін і Сталін — сымбалі нашага 
народу», пераймяноўвае станцыю 
мэтро «Плошча Незалежнасьці» у 
«плошчу Леніна», што стварае вельмі 
дзіўнага кентаўра: плошчы Леніна 
няма, а мэтро з назвай «Плошча 
Леніна» — ёсьць.

Сам Лукашэнка 6 лістапада 2012 году, 
падчас адкрыцьця новых станцыяў 
мэтро ў размове з журналістамі сказаў 
пра гэтае сьвята: «Мне прымальныя 
ўсе ідэі, зь якімі рэвалюцыянэры ішлі 
да народу. Тады яны ішлі з добрымі 
ідэямі: зямля — сялянам, фабрыкі 
— рабочым, навядзеньне парадку, 
выратаваньне краіны і г.д. Ніводнага 
дрэннага лёзунгу не было. І пад гэтымі 
лёзунгамі рэвалюцыя перамагла... 
Гэтыя нэгатыўныя працэсы, калі 
забівалі людзей і наогул адышлі ад 
ідэй, дэкляраваных напярэдадні 
рэвалюцыі, — гэта было няправільна, 
але гэта было потым, і мы гэта 
асуджаем. Але нельга ў сувязі з гэтым 
ганіць тое, што было ў 1917 годзе, і 

наогул пускаць пад нож тыя добрыя 
ідэі, зь якімі Ленін і яго каманда ішлі 
на гэтую рэвалюцыю».

Неяк дзіўна адрываць ідэі і лёзунгі 
рэвалюцыі ад грамадзянскай вайны 
і тэрору, якія зьявіліся пасьля. Бо 
яны былі непасрэдным вынікам 
рэвалюцыі. Тэрор і масавыя забойствы 
былі наўпроставымі наступствамі 
тых ідэй, якія, як аказваецца, сёньня 
прымальныя для Лукашэнкі.

цыганкоў: Беларусь — краіна 
ідэалягічных парадоксаў. 
Антырэвалюцыйная ўлада, мантрай 
якой зьяўляецца стабільнасьць 
і парадак, адзначае гадавіну 
рэвалюцыі.

Але парадаксальным чынам 
сьвяткаваньне гадавіны рэвалюцыі 
для цяперашняй беларускай 
улады якраз азначае захаваньне 
стабільнасьці і старых каштоўнасьцяў. 
Менавіта на ідэі захаваньня 
стабільнасьці савецкіх каштоўнасьцяў 
Аляксандар Лукашэнка і прыйшоў 
да ўлады. І, паводле інэрцыі, ня так 
зацята, як раней, але ўлада застаецца 
прыхільнай да левых, сацыялістычных 
і савецкіх каштоўнасьцяў.

Лукашэнка пакуль не зьбіраецца 
адмаўляцца ад гэтага сьвята, 
хаця і разумее, што тэма даўно 
«астыла» і не выклікае захапленьня 
ў грамадзянаў. Магчыма, пэўнае 
ажыўленьне чакае нас у 2017 годзе, 
калі будзе сьвяткавацца стагодзьдзе 
Кастрычніцкага перавароту.

Напэўна, левыя палітычныя 
сілы будуць праводзіць пэўныя 
мерапрыемствы — але рэакцыя 
дзяржавы, я думаю, будзе дастаткова 
млявай і абыякавай…

Калі грамадзтва зьменіцца — 
магчыма, будзе адбываецца і больш 
рашучая «дэленінізацыя». Але пакуль 
грамадзтва дастаткова абыякавае да 
гэтай тэмы, вялікага антыкамунізму 
ў большасьці беларусаў няма. 
Грамадзтва ў сваёй большасьці не 

патрабуе актыўнай дэкамунізацыі, 
дзяржаўнасьць сьвята 7 лістапада 
не выклікае масавых пярэчаньняў 
— акрамя як у нацыянальна-
дэмакратычнай часткі грамадзтва.

Дракахруст: У 90-я гады і напачатку 
нулявых ушанаваньне Кастрычніцкай 
рэвалюцыі, апроч ідэалягічных і 
палітычных функцыяў, выконвала 
для беларускай улады і функцыю 
ўтварэньня нацыі. Наўпрост ніколі не 
гаварылася, але ўскосна даводзілася, 
што Беларусь не Расея таму, што 
беларусы захавалі вернасьць свайму 
камуністычнаму мінуламу. Расея, 
маўляў, гэтай спадчыне здрадзіла, 
запэцкалася, разьвяла ў сябе 
алігархаў, якія ўсё пакралі, а Беларусь 
засталася чыстая і верная.

Менавіта таму, паводле гэтага 
бачаньня, Беларусь і мусіла захоўваць 
свой сувэрэнітэт і не аб’ядноўвацца 
з Расеяй. Формулу Лукашэнкі «Ленін 
і Сталін — сымбалі нашага народу», 
агучаную ў 2006 годзе, нельга ўявіць 
сабе ня толькі ў вуснах Ельцына, 
але і Пуціна, і больш рэпрэсіўных, 
чым Лукашэнка, дэспатаў кшталту 
Карымава ці Ніязава. Дарэчы, у 
Ташкенце ў цэнтры гораду ёсьць 
музэй памяці ахвяраў камуністычнага 
тэрору. Пуціну і Карымаву для 
кіраваньня камуністычныя 
правадыры не былі патрэбныя, а 
Лукашэнку — патрэбныя.

Цяперашняму наступу «рускага 
сьвету», ідэі культурна-этнічнага 
адзінства, у Беларусі таксама 
супрацьпастаўляецца савецкая ідэя.

Але, гледзячы па ўсім, гэта сапраўды 
сыходзячая натура. І цяперашнія 
спробы ўлады заігрываць і з 
вышыванкамі, і з беларускай мовай 
— гэта пошук таго, што ў сэнсе 
нацыянальнай мабілізацыі працуе 
лепш, чым савецкі наратыў.

(скарочана) 
Праграма “Трайны ўдар” 

радыё Свабода

Чаму Беларусь адзначае гадавіну камуністычнай рэвалюцыі ў 
Расейскай імпэрыі, а Расея — не? 

што Сьвяткуе беларуСь 7 ліСтапада 

Шумченко: начала рушиться вся 
цепочка

Лидер РОО «Перспектива» Анатолий 
Шумченко называет свежие данные 
Белстата за январь-сентябрь вполне 
ожидаемыми.  Ведь в прошлом году 
число ИП в Беларуси сократилось 
больше чем на 8 тысяч человек.

– Тенденция, как видим, 
сохранилась. Это еще оптимистичные 
цифры, которые пришли через 
Министерство юстиции. К концу 
года они должны быть еще более 
внушительными, много людей 
находятся пока в стадии ликвидации 
ИП, – отмечает Анатолий Шумченко.

По его информации большинство 
закрывших свой бизнес работало 
в сфере розничной торговли, и их 
уход является существенным ударом 
по бюджету.

В прошлом году, по подсчетам 
РОО «Перспектива», розничную 
торговлю покинуло около 
3 тысяч индивидуальных 
предпринимателей. Только из-за их 

ухода потери бюджета составили 19 
млн долларов, отмечает Анатолий 
Шумченко. Но есть и другие 
негативные последствия.

– куда уходят люди из ИП? на шею 
государства! Лично знаю примеры, 
когда бывшие предприниматели 
шли на убыточные государственные 
предприятия и воспитателями в 
детские сады, – говорит лидер РОО 
«Перспектива».

По его мнению, Указ № 222 о 
сертификации продукции легпрома 
оказался провальным. Количество 
налогоплательщиков сокращается.

— Если в ближайшее время ничего 
не изменится, розничной торговле 
как виду деятельности ИП останется 
существовать 2-3 года. Сегодня 
мы наблюдаем, как сознательно 
уничтожается целый экономический 
класс, — констатирует Анатолий 
Шумченко.

На сегодня в стране около 
250 тысяч индивидуальных 
предпринимателей. Но их уход из 

розничной торговли негативно 
скажется на бизнесе и в других сферах, 
полагает Анатолий Шумченко.

– Предприниматели, которые 
оказывали услуги и торговали на 
рынках, поддерживали друг друга, 
тратили деньги там, где работают 
их коллеги. Предприниматель 
как потребитель был очень 
привлекательным клиентом. Теперь 
начала рушиться вся цепочка. 
Если кто-то думает, что ИП уйдут 
только из розничной торговли, а 
остальные останутся, то он глубоко 
заблуждается, – говорит Анатолий 
Шумченко.

желиба: Сокращение числа ИП – 
вопрос не столько экономический, 
сколько социальный

Доктор экономических наук Борис 
Желиба считает, что о значительных 
последствиях для белорусской 
экономики в связи с сокращением 
числа ИП на 4,5 тысяч человек 
говорить не стоит.

– Вклад индивидуальных 
предпринимателей в ВВП страны 
всегда был незначительным. Наши 
ИП, как известно, в основном заняты 
в сфере розничной торговли. С 

другой стороны, миллионы долларов 
налогов, которые платили ИП, пусть 
и терялись на общем фоне, но со 
временем их нехватка скажется в 
местных бюджетах. В теперешних 
условиях приходится считать не то, 
что каждый миллион, поступающий 
в казну, а каждый доллар, – говорит 
экономист.

Вместе с тем Борис Желиба 
отмечает:

– Вопрос об уходе людей из малого 
бизнеса не столько экономический, 
сколько социальный. Какое будущее 
ждет этих людей, сумеют ли они в 
условиях кризиса найти работу и 
не попасть под действие декрета о 
тунеядцах?

Доктор экономических наук 
прогнозирует, что число ИП будет 
сокращаться и дальше, но не такими 
темпами, как в последнее время.

– Наверное, тот, кто не мог выстоять 
в новых условиях после принятия 
Указа №222, уже ушел из ИП. Наши 
люди умеют приспосабливаться, 
умеют выживать в любых условиях, 
— считает экономист.

СерГеЙ ПИСкун
ЗАвТрА ТвОеЙ СТрАны

«куда уходят люди иЗ ип? на шею … 
гоСударСтва»

С начала года число ипэшников в стране сократилось на 
4,5 тысячи. Как это скажется на экономике и что будет с 
индивидуальными предпринимателями дальше?


